
REZIME CHANJMAN YO 
Règleman sa a ranplase Règleman Chanselye A-832 ki gen dat 3 desanm 2008 la.  Li etabli yon pwosedi 
pou fè dosye, envestigasyon, ak rezolisyon konplent arasman, entimidasyon ak/oswa brimad ki baze sou 
prejije elèv fè sou elèv. 
  
Chanjman 
 
 Arasman, entimidasyon ak/oswa brimad ki baze sou prejije gen ladan ak elèv poze kont lòt elèv 

pou rezon gwosè.  (p. 1, Seksyon I (A) ak (B)) 
 

 Arasman ki baze sou prejije gen ladan arasman ki deranje yon fason konsiderab byennèt mantal, 
emosyonèl oswa fizik yon elèv.  (p. 1, Seksyon I (C))  
 

 Manm estaf yo mete pou resevwa rapò arasman ki baze sou prejije (sa yo rele lyezon RFA yo) sèvi 
kòm resous pou lekòl la pou pwoblèm sa a epi yo ka resevwa rapò elèv oswa estaf.  (p.2, Seksyon 
II (A)) 

 
 Paran kapab rapòte arasman, entimidasyon, ak/oswa brimad ki baze sou prejije elèv fè sou elèv 

bay direktè lekòl la oswa moun direktè a delege a, oswa lè yo imèl RespectforAll@schools.nyc.gov.  
Yo dwe trete rapò sa yo dapre pwosedi nan Règleman sa a.  (p. 2, Seksyon II (E)). 

 
 Lè direktè a/delege l kwè arasman, entimidasyon oswa brimad ki baze sou prejije yo pote 

akizasyon kont lan se yon konpòtman kriminèl, li kapab pale avèk Biwo Sèvis Legal ak/oswa CFN 
Network Leader a. (p.2, Seksyon II (F)) 

 
 Yo dwe voye kopi rapò yo fè nan lekòl la sou yon akizasyon arasman ki baze sou prejije bay CFN 

Network Leader. (p.3, Seksyon III (E)) 
 

 Chak direktè/delege dwe asire yo diskite règ ak pwosedi ki nan Règleman sa a avèk elèv ak manm 
estaf 31 oktòb pou pi ta chak ane. (p. 4, Seksyon V (C)) 

 
 Chak lekòl dwe soumèt enfòmasyon sa yo nan Plan Devlòpman Lekòl ak Jèn Konsolide 31 oktòb 

pou pi ta: (1) non lyezon RFA a(yo) b; (2) asirans ke omwen youn nan lyezon RFA deja patisipe 
oswa pral patisipe pandan ane a nan trening OSYD sou relasyon imèn nan domèn ras, koulè, 
kwayans, etnisite, nasyonalite orijin, sitwayènte/kondisyon imigrasyon, relijyon, sèks, idantite sèks, 
ekspresyon sèks, oryantasyon seksyèl, andikap ak gwosè; (3) prèv ke yo te diskite règ ak pwosedi 
Règleman sa a avèk elèv ak manm estaf yo; epi (4) yon plan pou prevni ak abòde pwoblèm 
arasman, entimidasyon ak/oswa brimad ki baze sou prejije.   (p. 5, Seksyon VI) 

 
 Yo revize dokiman siplemantè Règleman sa yo pou yo vin genyen ladan ‘’Gwosè’’ kòm yon baz yo 

entèdi pou arasman, entimidasyon, ak/oswa brimad ki baze sou prejije:  rezime arasman, 
entimidasyon, ak/oswa brimad yo entèdi (dokiman siplemantè 1) ;  fòm konplent lan (dokiman 
siplemantè 2) ; afich Respè pou Tout Moun lan (dokiman siplemantè 3) ; ak Respè pou Tout Moun 
panflè a (dokiman siplemantè 4). 

REZIME 

 
 
Se règleman Depatman Edikasyon Vil Nouyòk New York City 
Department DOE pou l kenbe yon anviwònman aprantisaj ak 
edikasyon ki gen sekirite ak ki ankourajan,  kote elèv pa poze ak 
arasman, entimidasyon ak/oswa  brimad kont lòt elèv sou baz 
ras, koulè, nasyonalite orijin, kwayans, etnisite, kondisyon 
imigrasyon, relijyon, sèks, idantite sèks, fason moun eksprime 
sèks, preferans seksyèl, andikap oswa gwosè.  Arasman, 
entimidasyon ak/oswa brimad sa yo se konpòtman yo entèdi  ni yo p ap 
tolere nan lekòl, pandan elèv nan lokal lekòl la, avan ak apre lekòl, pandan w 
sou pwopriyete lekòl la, nan pwogram lekòl la patwone, oswa pandan yo nan 
otomobil DOE finanse ak nan lòt lokal ki pa lokal lekòl la lè moun kapab 
demontre konpòtman sa yo afekte pwosesis edikasyon an yon fason negatif, 
oswa yo mete sante, sekirite, moralite oswa byennèt kominote lekòl la an 
danje.  Y ap pran aksyon disiplin apwopriye kont elèv yo jwenn 
an vyolasyon règleman sa a dapre Kòd Disiplin lan ak 
Règleman Chanselye A-443.  Pou konplent pou arasman seksyèl ant 
kamarad, gade Règleman Chansely A-831 an. 
 

I. RÈGLEMAN 

A. Se règleman Depatman Edikasyon Vil Nouyòk New York City Department 
DOE pou l kenbe yon anviwònman aprantisaj ak edikasyon ki gen sekirite ak 
ki ankourajan,  kote elèv pa poze ak arasman, entimidasyon ak/oswa  
brimad kont lòt elèv sou baz ras, koulè, nasyonalite orijin, kwayans, etnisite, 
kondisyon imigrasyon, relijyon, sèks, idantite sèks, fason moun eksprime 
sèks, preferans seksyèl, andikap oswa gwosè.  Yo entèdi arasman, entimidasyon 
ak/oswa brimad ki baze sou prejije. 

B. Se règleman Depatman Edikasyon Vil Nouyòk pou entèdi revanch kont nenpòt elèv, 
pwofesè oswa anplwaye lekòl ki rapòte yon ensidan akizasyon arasman, entimidasyon 
ak/oswa brimad ki baze sou prejije oswa ki patisipe oswa ede nan yon envestigasyon ki gen 
rapò avèk yon konpòtman konsa.   

C. Arasman, entimidasyon ak/oswa brimad ki baze sou prejije se nenpòt 
aksyon alekri, vèbal oswa fizik entansyonèl yon elèv poze sou yon lòt elèv 
oswa yon lòt gwoup elèv ki:  (1) baze sou ras, koulè, kwayans, etnisite, nasyonalite 
orijin, kondisyon sitwayènte/imigrasyon, relijyon, sèks, idantite sèks, ekspresyon sèks, 
oryantasyon seksyèl, andikap oswa gwosè reyèl oswa aparan yon elèv; ak (2) afekte yon 
fason konsiderab abilite elèv la pou patisipe oswa benefisye nan pwogram edikasyon, 
aktivite lekòl la patwone oswa nenpòt lòt aspè edikasyon yon elèv; oswa (3) kreye yon 
move anviwònman lekòl ki vyolan, oswa ki plen entimidasyon; (4) afekte yon fason 
konsiderab byennèt mantal, emosyonèl oswa fizik elèv la; oswa (5) si se afekte li afekte 

opòtinite edikasyon elèv la yon fason negatif .  W ap jwenn definisyon konpòtman ki baze 
sou prejije nan Dokiman Siplemantè No. 1. 

D. Arasman, entimidasyon ak/oswa brimad kapab pran divès fòm epi yo ka fizik, vèbal oswa 
alekri.   Arasman, entimidasyon ak/oswa brimad alekri gen ladan aksyon ou transmèt sou 
fòm elektrwonik pa egzanp atravè entènèt, telefòn selilè, oswa aparèy PDA oswa wireless. 

E. Konpòtman sa yo gen ladan yo pami lòt: 

 Vyolans fizik  

 Nwizans; 

 Menas, ensilt, anmèdman 

 Jès agresif oswa ki endike menas; 

 Pa aksepte l nan gwoup elèv parèy li pou imilye l oswa izole l; 

 Itilize langaj ki denigre l; 

 Fè blag oswa bay non ki denigran oswa jouman; 

 Materyèl alekri oswa grafik, tankou grafiti ki gen kòmantè oswa estereyotip yo 
distribye nanfason elektwonik oswa ki ekri oswa enprime. 

II. PWOSEDI POU FÈ RAPÒ 

A. Chak direktè lekòl dwe delege omwen yon manm estaf (n ap rele nan rès dokiman lyezon 
RFA) pou ki resevwa trapò elèv oswa manm estaf sou arasman, entimidasyon ak/oswa 
brimad ki baze sou prejije ant  elèv-ak-elèv  epi k ap sèvi kòm resous pou elèv ak estaf 
sou pwoblèm sa a.   Yo kapab pote konplent yo alekri oswa aloral (gade Dokiman 
Siplemantè No. 2 a). 

B. Nenpòt elèv ki kwè li viktim yon konpòtman konsa sipoze rapòte ensidan an bay lyezon 
RFA a(yo) oswa bay nenpòt lòt anplwaye lekòl.    Lòt elèv ka rapòte ensidan konsa tou, epi 
yo dwe trete ensidan konsa dapre pwosedi ki nan règleman sa a. 

C. Si yon elèv pa santi li konfòtab pou fè yon rapò bay yon manm estaf, yon elèv kapab 
kontakte biwo lekòl ak fòmasyon jèn Office of School and Youth Development (OSYD) pou 
imèl konplent lan nan RespectforAll@schools.nyc.gov. Egzanp sikonstans kote sa 
apwopriye genladan:  Si elèv la pa fin si règleman an kouvri konpòtman sa a; si yon elèv te 
pote yon rapò deja epi konpòtman toujou ap kontinye; oswa si elèv la pè prezante tèt li.  
Nan sikonstans konsa, OSYD ap deside ki aksyon apwopriye y ap pran apre. 

D. Nenpòt mam estaf ki temwen yon arasman, entimidasyon ak/oswa brimad ki 
baze sou prejije elèv ak elèv oswa ki rekonèt li jwenn enfòmasyon an oswa ki 
resevwa avi ke yon elèv te kapab viktim yon konpòtman konsa nan men yon lòt elèv, oblije 
pou li rapòte akizasyon an  bay  lyezon RFA a touswit.  

E. Paran kapab rapòte arasman, entimidasyon, ak/oswa brimad ki baze sou prejije elèv fè sou 
elèv bay direktè lekòl la oswa moun direktè a delege a, oswa lè yo imèl 
RespectforAll@schools.nyc.gov.  Yo dwe trete rapò sa yo dapre pwosedi nan Règleman sa 
a. 

F. Lè direktè lekòl la oswa delege a kwè konpòtman yo pote akizasyon sou li se yon aktivite 

kriminèl, li dwe kontakte polis.   Direktè lekòl la/delege a kapab pale avèk Biwo Sèvis Legal 
ak/oswa CFN Network Leader 

G. Si yo pa ka mennen envestigasyon an nan nivo lekòl la akoz tip ak fòs akizasyon an(yo), 
direktè a/delege l  sipoze pale avèk OSYD.  

III. ENVESTIGASYON 

A. Yo dwe envestige konplent pou arasman, entimidasyon sk/oswa brimad ki baze sou prejije  
touswit epi antre yo nan OORS nan espas 24 èdtan. 

B. Direktè a/delege l dwe pran etap envestigasyon sa yo pi vit posib, men nan nenpòt ka, pa 
pi ta pase senk jou apre yo fin resevwa konplent lan: 

1. entèvyouwe viktim ki pote akizasyon an epi mete konvèsasyon an nan dosye;  

2. mande viktim ki pote akizasyon an pou prepare yon deklarasyon alekri k ap genyen 
kantite detay ki posib, ladan yon deskripsyon konpòtman an, ki lè sa pase, ak kiyès ki 
te ka temwen;  

3. entèvyouwe elèv yo akize a epi ba l konsèy ke si li te gen konpòtman an vre, fòk sa 
sispann imedyatman; 

4. mande elèv yo akize a pou l prepare yon deklarasyon alekri; epi 

5. entèvyouwe temwen yo epi mande yo yon deklarasyon alekri. 

C. Direktè/delege l dwe fè paran elèv yo akize a konnen akizasyon yo.   Direktè a/delege l 
dwe fè paran an(yo) konnen tou kiyès ki di li viktim akizasyon yo, amwenke moun ki di li 
viktim lan fè direktè a/delege l konnen li krenn pwoblèm sekirite si sa fèt konsa.  Nan yon 
ka konsa, direktè a/delege l ap deside si pou li fè paran moun ki di li viktim lan konnen 
rezon sa yo pou krent entimite ak sekirite.  Direktè a dwe pale avèk Office of the General 
Counsel lè l ap pran decizyon sa a. 

D. Pou yo ka wè si akizasyon konpòtman sa a se yon vyolasyon règleman sa a, li nesesè pou 
evalye tout sikonstans ki antoure konpòtman an.  Yo sipoze konsidere bagay sa yo: 

 laj chak moun ki an kesyon yo; 

 tip, sekirite ak pwopòsyon konpòtman an; 

 kantite fwa ak dire konpòtman an; 

 kantite moun ki patisipe nan konpòtman an; 

 nan ki kontèks konpòtman an rive; 

 Kibò konpòtman an rive; 

 si te gen yon ensidan nan lekòl la deja avèk menm elèv yo; 

 si konpòtman an afekte edikasyon elèv la yon fason negatif. 

E. Lekòl la ap fè rapò rezilta envestigasyon chak konplent yo resevwa yo alekri dapre pwosedi 
sa yo nan espas 10 jou lekòl bay moun ki di li viktim lan, an konfòmite avèk lwa eta a ak 
lwa federal sou entimite dosye elèv, epi an konsistans avèk dwa entimite moun yo akize ki 
fè arasman an.  Yo dwe voye yon kopi rapò sa a bay CFN Network Leader a. 

IV. ETAP POU SUIVI 

A. Lè sa apwopriye, yo dwe refere elèv ki pote plent lan ak elèv yo akize a bay konseye 
pedagojik la, travayè sosyal lekòl la, sikològ la oswa lòt estaf apwopriye lekòl la pou konsèy 
separe.   

B. Lè sa apwopriye, direktè a/delege l sipoze itilize metòd entèvansyon tankou trening 
sansiblite, konsèy, ak/oswa rekòmandasyon bay yon ajans kominotè pou konsèy, sipò ak 
edikasyon.   

C. Y ap pran aksyon disiplinè ki apwopriye kont elèv yo jwenn ki vyole rèleman sa a dapre Kòd 
Disiplin Depatman Edikasyon an ak Règleman Chanselye A-443 a. 

D. Direktè a/delege l dwe fè suivi pou asire ke yo pa repete konpòtman an pa ankò. 

V. AFICH 

A. Tout lekòl dwe afiche aklè afich “Respect for All” yo kote tout elèv, paran ak estaf 1 gen 
aksè.  Afich la dwe gen non lyezon RFA a(yo) (gade  Dokiman Siplemantè No. 3). 

B. Yo dwe distribye yon kopi tiliv“Respect for All” bay paran ak elèv chak ane students (gade 
Dokiman Siplemantè No. 4).  Paran/elèv k ap antre lekòl la nan mitan ane a dwe resevwa 
yon kopi nan moman enskripsyon an. 

Chak direktè/delege dwe asire yo diskite règ ak pwosedi ki nan règleman sa a avèk elèv ak 
manm estaf 31 oktòb pou pi ta chak ane. 

D. Yo dwe mete yon kopi règleman sa disponib pou paran, estaf lekòl ak elèv lè yo mande sa.  

VI. CONSOLIDATED SCHOOL & YOUTH DEVELOPMENT PLAN 

A. Chak lekòl dwe soumèt enfòmasyon sa yo nan Plan Devlòpman Lekòl ak Jèn Konsolide 31 
oktòb pou pi ta: 

1.  Non lyezon RFA a(yo). 

2.  Dokiman ki sètifye ke omwen youn nan lyezon RFA deja patisipe oswa pral patisipe 
pandan ane a nan trening OSYD sou relasyon imèn nan domèn ras, koulè, kwayans, 
etnisite, nasyonalite orijin, sitwayènte/kondisyon imigrasyon, relijyon, sèks, idantite 
sèks, ekspresyon sèks, oryantasyon seksyèl, andikap ak gwosè;  

3.  Prèv ke yo te diskite règ ak pwosedi Règleman sa a avèk elèv ak manm estaf yo.  

4. Yon plan pou prevni ak abòde pwoblèm arasman, entimidasyon ak/oswa brimad ki 
baze sou prejije. 

VII.  KONFIDANSYALITE 

Se règleman Depatman Edikasyon pou respekte entimite tout moun ki an kesyon ak moun ki 
temwen konplent yo pote anba règleman sa a.  Sepandan, bezwen konfidansyalite dwe balanse 
avèk obligasyon pou kolabore avèk envestigasyon lapolis, pou bay moun yo akize a due process, 
ak/oswa pou pran aksyon ki nesesè pou envestige oswa pou rezoud konplent lan.  Donk, yo 
kapab devwale enfòmasyon osijè konplent lan nan sikonstans apwopriye. 

                                            
1 Tèm "paran" an, kèlkeswa lè yo itilize nan règleman sa a vle di paran elèv la oswa gadyen oswa tout 
moun oswa ajans ki jwe wòl paran oswa ki gen gad elèv oswa elèv la, si li se yon minè emansipe oswa si 
li gen laj 18 ane. 

VIII. REVANCH 

B. Elèv pa dwe chèche revanch kont yon lòt elèv, pwofesè oswa anplwaye lekòl ki 
rapòte yon ensidan akizasyon arasman, entimidasyon ak/oswa brimad ki baze sou prejije oswa ki 
patisipe oswa ede nan yon envestigasyon ki gen rapò avèk yon konpòtman konsa.    Y ap 
envestige revanch epi y ap pran aksyon disiplinè apwopriye kont sa. 

IX. RANSÈYMAN 

Si gen kesyon konsènan règleman sa a, ou dwe kontakte: 

Telefòn: 

212-374-6834 

 

 
Office of School and Youth Development 

NYC Department of Education 
52 Chambers Street – Room 218 

New York, NY 10007 
 

Faks: 

212 374-5751 

 

 


